
ქალბატონო გულნარა,
საქართველოს შრომის, ჯანმრთელობისა და სოციალური დაცვის სამინისტროში შემოსული თქვენი 30.07.15  №72662 წერილი სახელმწიფო პროგრამის დღის ცენტრებისა და სათემო ორგანიზაციების დაფინანსების გაზრდის თაობაზე, განიხილა სოციალური დაცვის დეპარტამენტმა.
პირველ რიგში გვსურს აღვნიშნოთ, რომ დღის ცენტრების, ასევე სათემო  მომსახურებების განვითარების მიზნით, მიზანშეწონილად მიგვაჩნია გაგრძელდეს მუშაობა დღის ცენტრების, ასევე სათემო ორგანიზაციების მომსახურებების განვითარების  კონცეფციაზე, რომლითაც უფრო მკაფიოდ განისაზღვრება მომსახურებების მისია და მიზნები, პროგრამული ღონისძიებები, ხარისხის შეფასების ინსტრუმენტები და ინდიკატორები. 
რაც შეეხება დღის ცენტრისა და სათემო ორგანიზაციების მომსახურების დაფინანსების ზრდას, ვაუჩერის ღირებულების განსაზღვრის მიზნით, გთხოვთ  მოგვაწოდოთ ინფორმაცია მიმწოდებელი ორგანიზაციის მიერ გაწეული ხარჯების შესახებ შესაბამისი გადახდის ქვითრებით. მ.შ. კომუნალური გადასახადების გათვალისწინებით  ზაფხულისა და ზამთრის პერიოდში. 
საქართველოს შრომის, ჯანმრთელობისა და სოციალური დაცვის სამინისტრო გამოხატავს მზადყოფნას მხარი დაუჭიროს ყველა რაციონალურ ინიციატივას, რომელიც მიზნად ისახავს მოწყვლადი სოციალური ჯგუფების, მათ შორის შშმ პირებისა და ბავშვებისთვის საჭიროების შესაბამისი და ხარისხიანი მომსახურებების მიწოდებას, რისთვისაც მზად ვართ ვითანამშრომლოთ კომპეტენტურ სახელმწიფო უწყებებთან, ასევე მხარი დაგიჭიროთ მომსახურების მიმწოდებლებს დონორ ორგანიზაციებიდან დამატებითი სახსრების მოზიდვაში.

